
Tangalén tin téhélé                   

d erriyal wi exreknén 

 
Enneɣ awn tn, hund awéndɣ as    

temmal tǎdǎwit ǧér ǎngelosen n Yaḷḷah  
i ănesbekkaḍ iyyen yetuben. » 

Luqa 15:10 

Idioma: Tamahaq 
Título en español: La oveja perdida y la moneda perdida 
Texto:  Luqa 15:1-10,  Awal n Messineɣ s Tamahaq 

  Taheẓen 
inarmasen n tiwsé 
d inesbekkaḍen 
ǎǧǧotnén emdan 
ɣor Ƹisa, sagaden 
as.  
 
Beššan Elfarisiten 

d elƹulama wi kettebnén estekteken, 
gannén : « Ales waɣ itarexxab 
inesbekkaḍen, yertay dsn s téteté ! » 

 
Adih yega sn Ƹisa tangalt tah :  
 
« Ma yǎmos dwn ilan téméḍé n 

téhelé, ezzar texrek as iyyet, weggéɣ 
éd yey teẓẓahet temerwén d teẓẓa ti 
eqqimnén dɣ tinariwén baš éd 
yegmey ta texreket ad tt yas ?  
           

        Luqa 15:1-4 

As tt éd yas, éd yeddewet, éd tt isewer 
éẓéren ennét, éd yeqqel ihenan ennét,  
éd yeɣer imidiwen ennét d imehreǧen 
ennét, éd hasn yen :  

 
« Ahret dɣi tǎdǎwit, édét oséɣ téhelé 

hin, ta hi texreket ! »  
 
Hund awéndɣ as éd 

hawen tn gannéɣ, togǎr 
tǎdewit dɣ aǧenna i 
ǎnesbekkaḍ iyyen yetuben 
i teẓẓahet temerwén d teẓẓa 
eẓẓalnén wrn eré tetubt. 

 
Luqa 15: 5-7 

« Méɣ adih ma tǎmos tǎmǎṭ ta tlet 

meraw erriyalen, kud yexrek as iyyen, 
dédih wr éd tsuk énér, éd tefreḍ tǎɣǎhamt, 
éd teken ǎgǎmay ad tas erriyal wa 
yexreken ?  

 
Ast tegrew, éd teɣer timidiwén       

ennét d tinaragén ennét, éd hasnt ten :  
« Ahermet dɣi tǎdǎwit, édét oséɣ 

erriyalin wa yexreken ! »  
     Luqa 15: 8-9 

